
SUNDAY

1
Israel mite in namdangte danin kumpi deih ta 
uh hi. Pasian in amau ut danin a paisak hiam? 
Paisak mah hi. Pasian in amau deihdan-in pia hi. 

A kumpipa min pen Saul hi a, amah in Israel sungah a 
saangpen leh a melhoihpen ahi hi. 

Saul a kipulakna pawi ah, Samuel in miteng mai-ah 
kumpite’ sep ding leh omdan dingteng hilh hi. Tua 
khit ciang a inn tek vuah ciahkik uh hi. 1 Samuel 
10:25, 26.

Ahizongin mikim lungdam khin lo cih Saul in 
thei hi. Kumpi a deih penpen behteng mah phun uh 
hi. Banghang-in Pasian in hih beh/nam neupen pan 
kumpi ding teel hiam? Beh lian, a thahatpen Juda, 
Ephraim cihte panin banghang-in teel lo hiam? Ben-
jamin behneu sungkhat panin bangci bangin mi khat 
kumpi suak thei ding a hiam? Aneu 27.

Pilvang tak in, Saul kiniamkhiat in om-a, Pasian 
kiangah a vai khempeuh ap hi. 

Ammon mite in Israel khua khat ahi, Jabesh Gilead 
do dingin kithawi uh cih thukhat kiza hi. Kamtaite in 
mipi tung manlang takin genkhia uh hi. Amaute in 
Saul’ omna khua Gibeah hong tun uh ciangin, Saul in 
bang hih  hiam? 1 Samuel 11:4-7.

Saul in hun bei mawk sak lo, mate? Israel sunga 
galkap-teng manlangtak-in Jabesh Gilead a mite huh 
ding thu pia hi. Israel galkap tul tampi hong kuankhia 
in, a galte uh ni khat sungin zoziau uh hi. Aneu 11.

NGAIHSUN-IN: Saul in Kha Siangtho thu a 
man lam na phawk hiam? Tua manin Israel-te’n 

galzo hi. Pasian muangin a thu i man ciangin a vanglian 

Kha Siangtho in eite hong ompih hilo hiam? Lamdang 
nasa hiam?

MONDAY

2
Israel mite nuam mahmah uh hi. A kumpi thak 
uh tawh a masapen galzawhna la khawm uh hi.  

Pawlkhatte in Pasian in Benjamin behneu 
pana Saul a teelkhiat lai-in, a phunphun mite phawk-
kik uh a, tua mite daanpiak huai hi, cih ngaihsun uh 
hi. Ahizongin Saul in bangci hiam? 1 Samuel 11:12, 
13.

Saul’ a ki-niamkhiatna bangzah-in hoih hiam! 
Pasian in gualzawhna pia khin cih amah’n thei hi.              

Samuel in Sual sathau nilh khin hi. Kumpi dinga 
a kiteel khit lam mi khempeuh in thei hi. Ahizon-
gin pawi-khamna taktak kibawl nailo hi. Tua ciangin 
Samuel in mipi-teng kaikhawm leuleu hi.

Tu in Gilgal ah kikhawm uh hi. A beisa hun sungin 
Gilgal ah thupiang tampi na om ngei khin hi. Hih 
mun pen Israel mite in Jordan gun kantan in, Canaan 
gam a lut ding vua, giahphual a sat masakna mun hi. 

Biakpiakna sangin thu man’ ding hoihzaw 
a, tuutal thaute sangin thu ngaih ding hoih-
zaw hi. 1 Samuel 15:22
To obey is better than sacrifice, and to heed 
than the fat of rams. 1 Samuel 15:22

KAMNGAH



Manna moh a kiat nawn lohna mun zong ahi hi. Hih 
mun panin, Jericho ah kuanto in, Pasian in khuapi kul-
hpite a cipsakna va mu uh hi. Tua ban-ah hih mun pen 
a huaiham Achan in Jericho pana aguk vante a puan-
buk nuai-ah a selna mun zong ahi hi. 

Hih kikhopna ah, Samuel in mipi mai ah, kong 
makaih sungin sepkhialh khatpeuh ka nei hiam ci-in 
dong hi. Amau bangci dawn uh hiam? 1 Samuel 12:4.

Tua ciangin Samuel in Pasian’ nalamdang bawlte 
a phawkkik 
n a d i n g u n 
genkik hi. 
Tua ban-ah, 
Pasian muan 
ding leh a thu 
man ding a a 
kamciamte uh 
a patsat zelna 
p h a w k s a k -
kik hi. Tu in 
mite in Pasian 
sangin kumpi 
deih zawta  
hi. Namdan-
gte dan ut uh 
hi. Pasian in amaute ading kumpi na teel khin hi; ahi-
zongin amaute leh a kumpipa un Pasian muangin a thu 
aman leh bek, thupha ngah thei ding hi.  Aneu 13-15.

Mite in Pasian thupha ngah ding kilawm lo cih ki-
phawk uh a, Samuel in amaute thu a ngetsak nangin va 
kun uh hi. Samuel in bangci dawn hiam? Aneu 23-25.

NGAIHSUN-IN: Samuel in itna le mawhmai-
sakna a lakkhia hiam? Tua in abaih den hiam?

TUESDAY

3
Galkap lak panin kumpi Saul leh a tapa Jona-
than bek in namsau leh teipi nei uh hi. Bang-
hang hiam cihleh a gilo Philistines-te in Israel 

mite a uk lai un, namsau ahi a, teipi ahi zongin seeksak 
lo, zuaksak lo uh hi. 1 Samuel 13:19,22.

Saul kumpi a suah zawh a sawt loin, a tapa Jonathan 
in Philistines-te’ galphual khat va sim in zo hi. Philis-
tines te heh mahmah uh ahih manin Israel mite dokik 
sawm uh hi. Tua thu Saul in a theih ciangin a galkapte 
manlangtak-in kaikhawm hi.

Israel mite in Pasian’ huhna kisam ding cih Samuel 
in thei a, gan a sim ma-un va pai a, amau ading thu-
ngetsak dingin kamciam hi. Saul in Samuel ni sagih 
sung a ngak kul hi.

Kamsangpa a ngak kawmun, Saul galkapte lau ta uh 
hi. Banghang hiam cihleh philistine mite in sakol leh 

aleng tampi,  namsau le teipi a tawi galkap tampi nei 
uh cih thei uh hi. Bang hong hih uh hiam? Aneu 6-8.

Tu in Saul in Pasian a muanna a lahkhiat ding hun 
hoih ahi hi. A galkapte kiangah hangsan ding, leh lauh 
ding a kullohna; Pasian in amau huh ding hi, cihte 
a gen sangsik-in Saul mahmah hong lau hi. Pasian 
muangin Samuel ngak ding sangin teltuamte bek in 
a sep theih uh na khat hong semkhia ta hi. Bang ahi 
tam? Aneu 9.

Samuel hong tun ciangin Saul in a kisiansuahna in 
bang gen hiam? Aneu 10-12.

NGAIHSUN-IN: Thuman loh nungah kiphelh-
na in Adam le Eve a mawh khit ciang vua a zat 

masakpen hilo hiam? I tua cih ding mah ahi hiam?

WEDNESDAY

4
Gangawh biakpiakna in teeltuam mite bek i sep-
theih cih mikim theih ahi hi. Tu in hih a siang-
tho thukhun pen a kumpipa Saul in palsat khin 

cih mite’n thei ding uh hi. Tua in mite lungsim ah 
Pasian’ thukhun zuih ding a thupilo tawh kibangsak hi. 

Saul i paulap-teng a ngaihsak khit ciangin Samuel 
in bangci hiam? 1 Samuel 13:13, 14. 

Saul in thu manloh ding leh paulap zon ding sangin 
Pasian muan ding teelzaw hileh, ama ading hoihzaw 
tham ding hi. Israel mite in Pasian muangin a thu a 
mang tawntung ding kumpi kisam hi. 

Tu in Saul’ galkapte zong om nawn lo uh hi. 
Pawlkhatte suanghawm leihawm lak bu in, pawlkhat 
Jordan gun gal na kahkhin uh hi. Mi nih sim loh, a vek 
pi un lau khin uh hi.  

Saul tapa Jonathan pen a pa tawh kibang lo hi. 
Amah in Pasian it-in, muangin, Pasian’ thu mang hi. 
Pasian in ama lungsim ah a geelna khat guang hi. Jona-

than in a citak 
a galvanpua 
k h a n g n o p a 
kiang a gen leh 
amah zong hih 
ding thu kim 
hi. 1 Samuel 
14:6, 7. 

Jonathan in 
Pasian’ geelna 
bangin Philis-
tine mite va do  
ding kul cih a 
theihciat nop 
manin lim khat 
angen masa hi. 
Aneu 8-10.



Philistine galvilte in galkap nihte a muh uh ciang-
in zahpih-in nuihsan uh hi. Israel galkapte a kibukna 
kawhawm panin hong paikhia uh hi. Aneu 11, 12. 

Ahizongin tua galvilte in Jonathan i nget lim khat 
pen hong genkhia uh hi. A simtham leh kuama muh 
lohin, Jonathan leh a galvan pua-pa pen suang lak-ah a 
khut leh a khuk tawh bokvaksa-in pai uh hi. Pasian in 
ompih hi, cih thei uh a, amaute lau lo uh hi. 

NGAIHSUN-IN: Pasian in galkap buppi a do 
dingin galkap nih bek koici zat ding hiam? 

Pasian in Amah muangin a thu man ding i teel ciangin 
Ama adingin a piang theilo khat zong omlo cih hong 
lakkhia khin hilo hiam?

THURSDAY

5  Jonathan leh a galvan puapa bokvaksa-in a galte 
giahphual ah hong kuan uh hi. Galvil kong-
cingte a muhcil un zahpih-in nuihsan uh hi. Ahi 

zongin, amaute a tungpenpen a tun uh ciangin bang 
thu piang hiam? 1 Samuel 14:13. 

Jonathan leh a galvan puapa amau guak bek a om 
uh hiam? Omlo hi. Vantungmite in amaute na huh uh 
hi. Galkapte sakolleng tawh hong kuanhuan 
bangin zinlinggawp hi. Aneu 14, 15.

A gal khat panin, Saul leh ama kithuah-
pih a kianga om galkapte in, Philistine mite 
lau-in taigawp uh-a, khat le khat a kithat-
gawpna a mu uh hi.  

Saul’ galvilte in Jonathan leh a galvan 
puapa a om loh lam Saul kiangah gen uh hi. 

Saul in amaute nih gal a vado sa ahih 
manin va dopih nuam hi. Ahi zongin,  
Siampi pa kiang Pasian in bang hihsak nuam 
cih dong nuam masa phot hi. 

Ahi zongin, Saul in Pasian genkik ding 
ngak lo hi. A gal khat-a Philistine te kidona 
hong nasia tektek ahih manin, Saul zong a 
galkap-teng tawh hong kuan hi. Kuateng va 
kihel hiam? Aneu 19-22. 

Saul in an ne lo liangin a galte nungdelh dingin 
miteng sawl hi. Ahi zongin Jonathan in bang nahih 
hiam? Aneu 24-27. 

Pasian in khuaizu a koih ahi hi. Galkapte tawmcik 
tek kinesak hileh, gal dosuak zo ding uh a, a galte zo 
dikdek ding uh hi. Ahi zongin amau bang mah ne kha 
lo ahih manun, thazawm gawp uh hi. 

Jonathan in Saul’ thupiak tawh kisai bangmah thei 
kha lo hi. Ahi zongin Jonathan in khuaizu ne cih a 
theih ciangin, Saul in Jonathan a sih kul ding hi, ci hi. 
Galkapte in tua thudik a hih loh lam thei uh hi. Jona-
than leh a galvan puapa in Pasian a muan manun amau 

nih tungtawn-in Pasian in nalamdang bawl khin hi. 
Galkapte in Saul in Jonathan susiasak lo ding hi.

NGAIHSUN-IN: Tua ni Israel mite a honkhia 
taktak kua hiam? Aneu 23. Pasian in thupha a 

piak theih loh ding thute Saul in hih semsem hi. Amah in 
Pasian thu a man kei leh, kua’ thu a mang ahi hiam?

FRIDAY

6
Saul in Pasian thu mang loin ama geelna bek zui 
hi. Tua in Samuel dahsak hi, ahang in amah in 
Saul it hi. Pasian in zong Saul it hi. Tu in Pasian 

in Samuel kiangah, Saul in Pasian thu a man theih 
nadingin hunpha khat pia lai ning, ci hi.  

A gilo, a hiamgam Amalek mite in Pasian mudah 
uh a, Pasian mite bawlsia uh hi. Amaute kikheel ngei 
nawn lo ding cih Pasian in thei hi. Tu in Israel mite in 
Amalek mite a susiat ding ahi hi. A neihsa khempeuh 
uh bangmah sit loin suksiat ding thupia hi. 

Saul in ahih ding thei sitset hi. Galkap 200,000 val 
tawh Amalek mite sim dingin kuankhia hi. Israel mite 
in galzo uh hi. Saul amahmah lungdam mahmahsa in, 
a galkap-teng tawh hong ciahkik hi.

Ahih hangin Pasian 
nuam lo hi. Banghang 
hiam? 1 Samuel 15: 
10, 11.

Zingsang tungin 
Samuel a thawh ciang-
in dah mahmah hi. 
Saul kiangah a gen kul 
hi. Saul tawh a kimuh 
ma in, Samuel in Saul 
in Pasian thu a man 
lohnate na za khin hi. 
Saul in ama sepna-
sate ah, Pasian thu a 
mang loin kipulak in a 
thuum diam? Ahih keh 
paulap a zongkik diam? 

Aneu 13-28.
NGAIHSUN-IN: Kumpi a sep ma in, Saul in 
ama ut bangin sepnopna, limtak ngaihsun khol 

lo a gamtatziauhna zongsatna khat nei  hi. Kumpi a suah 
khit ciangin tawlkhat sung ki-niamkhiat-in thumang 
mahmah hi. Tua khit ciangin damdam-in a zongsatna 
luite ah hong kilehkik hi. Tua ci om ding baih hilo hiam?

FURTHER STUDY: 1 Samuel 11–15; Patriarchs 
and Prophets, pp. 612–631; The Bible Story, vol. 3, pp. 
170–185.



Additional resources: nature lessons, activities, music, 
Bible lessons, Scripture memory, and more.

THE STORY CORNER

Koi Pan Hong Pai Uh Hiam?

Charles leh a sanggamnu Nell in zan a lup kawmun a Nu kiangah, “Na kam-
ciamte mangngilh kei o maw,” ci uh hi. A Nu un nidang lai-a piang tangthu 
zaknop mahmah khat nitak lup cianga gen dingin na kamciam hi.

Ahun in nidang lai-a innkuan tampite mun tuam-
tuam ah a kikhin hun lai hi a, khat veivei ciangin a kim-
vuah a lauhuai ganhing leh migilote om thei hi.

A Nu gen tangthu in a gamlapi pek kuamah dang 
a om lohna ah innkuan nihte a va tenna thu hi. Amau 
innkuan nihte in lawmta hoih uh ahih manin a inn kinai 
takin lam pah uh hi.

A pemna vuah amaute in van tampi keng lo uh hi. 
Ahizongin, huan khawng a bawl theih masiah uh a 
kicing ding an puak ding cihte thei uh hi. Phalbi hong 
nai ta in,  phalbi a bei dong a nek ding an a nei dingin 
ngaihsun uh hi. Limtak-in a geel uh hangin phalbi a bei 
dong a an uh kicing zolo kha ding cih zong 
ngaihsun uh hi. Tua ahih manin a kinaipen 
mun-ah an lei dingin pasalte a va pai uh 
kul ding hi.

An lei dingin pasalte a 
pai khiat ma un, tua kim-ah 
guta buluhte om cih thu za 
uh hi. Tua in amaute lung 
nuamsak het lo himah leh, a 
pai veve uh kul hi. A ki-kup-
kup uh ciangin pasalte paikh-
iat sungin a nusiat ding uh numei naupang-
teng inn sung mun khat ah na omkhawm thei le 
uh muanhuai zaw ding cih mu uh hi. Tua manin tua 
danin inn khat amauteng omkhawmsak hi. 

Pasalte a pai zawh nitak masa-pen ah tua innkuan 
nihte in biakpiakna bawlkhawm in, lumbaih uh hi. A 
inn uh neupian himah leh naupangte in sual tungah lum 
in nuamsa uh a, puanza zawngkhawm uh hi. 

 A zingsang ciangin, nupi khat zaw in “Na phawk 
kha hiam, ken maw ei hong ki-encik hileh cih danin 
thei ing,” ci hi. Tua nupi nihte in inn pua ah pusuak in 
innkim-teng a muh tawp dong limtak a et uh hangin, 
kuamah mu lo uh hi.

Zing-an a nek khit ciangun, naupang a upen nihte 
in, a inn nung vua akte an pia samsam in hong ciahkik 
pah uh hi. Inn a tun uh teh, “En vo, inn ah kua hong 
pai a, kua in ko hong zuizui hiam!” ci-in awng uh hi. 
A innkuanpihteng in tua ui gol sagihte in amau nung-
zui-in, a inn ah hong pai a muh uh ciangin lamdangsa 
mahmah uh hi.

“Koi pan hong pai uh hiam?” cih a vek un thei nuam 
ciat mahmah uh hi. 

“Ko zong thei lo hi ung. Amau ka nung vuah hong 
zuizui ziau uh hi,” ci-in naupangte gel in dawngkik uh 
hi. A uite pen migi in zong ui pil ahi uh hi.

A sawt loin naupangte in uite zawtzawt zeel,  kimawl-
pih zel in, a nute un a nek ding khat uh piak khit teh, 
uite kizia in meikhuk mai ah ihmu uh hi. Ahizongin 
nitak ni a tum ciangin, uite pusuak nuam in kuku uh 
ahih manin, inn sung a toi tawh a nute un pusuaksak 
uh hi. 

Amaute in thakhat-in mi tampite’ taaina 
khegingte za pah uh hi. Tua zawh zan tawn 
tung dai dide kik hi. 

Zingsang ciang in, a nute un, inn kim 
tengah mi’ khekhap om zihziah mu uh 

hi. Zan a mi taaina khe ging a zak 
uh phawkkik in, uiteng in tua mite 
lausak-in hawlkhia mang uh cih thei 

pah uh hi. 
   Charles leh Nell in thei nuamin, 

“Tua agol a hoih mahmah uite e bangci 
uh ahia?” cih dong uh hi. 
A Nu in, “Kua man’n mu nawn lo uh hi,” 

ci-in dawngkik hi. “Tua guta buluhte e leh?” ci’n dot beh 
uh hi. “Amau zong kua man’n mu nawn lo hi,” ci-in a 
Nu in dawngkik hi. 

Pasalte a an lei uh tawh inn hong tunkik ciangun, a 
innkuanpihte in tua ui gol sagihte leh a thu piangteng 
gen uh hi. A pate a nih un bangzah-in lungdam hiam! 
Jesu in amau innkuan akem acing dingin tua uiteng 
hong paisak hi ding hi, ci-in kithukim uh hi.

“Hi lua ei” Charles leh Nell in zong thukimpih uh hi. 
A ihmut ma un, khukdin in thu ngen uh a, amau zong 
Jesu in a kepnate lungdamko kawm uh hi.

Adapted by Amy Sherrard


